
Shri Madhusudana Stotram

ಶ್ರೀಮಧುಸೂದನಸ್ತೋತ್ರಂ

ಶರಣಂ ಭವ ಕರುಣಾಂ ಮಯಿ ಕುರು ದೀನದಯಾಲೋ
ಕರುಣಾರಸವರುಣಾಲಯ ಕರಿರಾಜಕೃಪಾಲೋ .

ಅಧುನಾ ಖಲು ವಿಧಿನಾ ಮಯಿ ಸುಧಿಯಾ ಸುರಫಲಿತಂ
ಮಧುಸೂದನ ಮಧುಸೂದನ ಹರ ಮಾಮಕದುರಿತಂ .. 1..

ಘೃಣಿಮಂಡಲಮಣಿಕುಂಡಲಗಮಂಡಪಶಯನ
ಅಣಿಮಾದಿಸುಗುಣಭೂಷಣಮಣಿಮಂಡಪಸದನ .

ವಿನತಾಸುತಘನವಾಹನ ಮುನಿಮಾನಸಭವನ
ಮಧುಸೂದನ ಮಧುಸೂದನ ಹರ ಮಾಮಕದುರಿತಂ .. 2..

ಕರನೂಪುರಧರ ಸುಂದರ ಕರಶೋಭಿತವಲಯ
ಸುರಭೂಸುರಭಯವಾರಕ ಧರಣೀಧರ ಕೃಪಯಾ .

ತ್ವರಯಾ ಹರ ಭವಮೀಶ್ವರ ಸುರವಂದಿತವೀರ್ಯ
ಮಧುಸೂದನ ಮಧುಸೂದನ ಹರ ಮಾಮಕದುರಿತಂ .. 3..

ಹರಿಶೀಕರ(ಅರಿಭೀಕರ)ಹರಸೋದರ (ಹರಸಂಸ್ತುತ)ಪರಿಪೂರ್ಣ ಸುಧಾಬ್ಧೇ
ನರಕಾಂತಕ ನರಪಾಲಕ ಪರಿಪಾಲಿತಜಲಧೇ .

ಹರಿಸೇವಕನಾರಾಯಣವರತೀರ್ಥಪರಾತ್ಮನ್
ಮಧುಸೂದನ ಮಧುಸೂದನ ಹರ ಮಾಮಕದುರಿತಂ .. 4..

ಇತಿ ಶ್ರೀಮಧುಸೂದನಸ್ತೋತ್ರಂ ಸಂಪೂರ್ಣಂ .

